
Id;dixexiplinafilsfinanzif

Hafna jsostnu li d-dixxiplina hija utli u importanti
f’kollox fil-hajja, u li minghajr dixxiplina mmorru
I-bahar. Personalment nagbel ma’ dan il-hsieb u
nhoss li dan hu minnu ukoll fejn jidhlu I-finanzi,
kemm fuq bazi personali, kif ukoll, u f’dan il-kaz
iktar importanti, fuq bazi ta’ soc¢jeta bhal taghna.
Allavolja m’ahniex negozju u mhux l-ghan ewlieni
taghna li naghmlu xi profitti, izda lanqgas nistghu
nberbqu I-flus kif gib u lahaq tant li nispiccaw bi
problemi finanzjarji serji. Kif jaf kulhadd, minghajr
flus nistghu naghlqu I-bibien u nzarmaw, imma ma
nistghux niffukaw biss fuq il-finanzi u ninsew I-ghan
kulturali u soc¢jali tal-ghaqdiet taghna. Fl-ahhar mill-
ahhar, irridu naghtu rendikont ta’ ghemilna kemm
f’dawk li ghandhom x’jagsmu I-finanzi, imma ukoll
fejn ghandhom x’jagsmu I-attivitajiet li norganizzaw
u I-hajja b’mod aktar generali tal-ghaqda taghna.

Mhux facli li tibbilan¢ja d-dhul u I-hrug fil-
finanzi, spe¢jalment f’sitwazzjoni fejn, ikolli nghid
sfortunatament, is-sorsi li jrendu d-dhul mhux qed
jizdiedu bl-istess ritmu li qed jizdiedu l-ispejjez.
Dejjem trid tara kif tqassam l-ispejjez b’tali mod
li ma tigix fi zmien fejn dawn ikunu ta’ piz zejjed
fuq il-finanzi tal-ghaqda, u fl-istess hin izzomm
f’mohhok meta tkun qed tistenna li jkollok xi
dhul gej. Kif jghidu, tiehu bla ma trodd, sas-swar
thott, u ghalhekk il-bzonn li nkunu ddixxiplinati fi-
azzjonijiet taghna.

Wiehed irid izomm f’mohhu wkoll li sezzjonijiet
differenti tal-ghaqda jkollhom pjanijiet u esigenzi
differenti,u forsibir-ragun, kollha jqisu li I-bzonnijiet
taghhom huma importanti u ma jistghux jistennew
fit-tul. U mbaghad hemm is-so¢i tal-ghaqda, li ghad
li fl-ahhar mill-ahhar huma jiffurmaw l-ghaqda u
kull kumitat irid jirrispetta d-decizjonijiet taghhom,
forsi mhux dejjem ikunu f’pozizzjoni li jaraw
I-istampa kollha u jkun hemm min jahseb li I-kaxxier
hsiebu biss biex ifaddal ghall-ghada. Wara kollox,
anke l-membri f’familja jkollhom dawn it-tip ta’
prijoritajiet u mhux dejjem jagblu fuq kif ghandhom

jintefqu jew ma jintefqux il-
flus.

Nahseb u nemmen li hemm
bzonn li tinbidel xi ftit il-
mentalita ta’ kif ghandna mmexxu I-finanzi f’ghaqda
bhal m’hi din taghna. Jista’ jkun li wasal iz-zmien
li jkun hemm pjan bil-quddiem ta’ kif ghandhom
ikunu immanigjati I-finanzi? Qed nirreferi ghal pjan
li juri d-dhul u I-hrug 1i qed nistennew li jkollna
fix-xhur 1i jkunu gejjin. Dan ghandu jkun pjan bil-
quddiem li juri kif ged nippjanaw li se jintefqu
I-flus sabiex noqoghdu I-boghod minn c¢irkustanzi
li jistghu ma jkunux pjacevoli. Pjan realistiku li,
ghad li m’ghandux ghalfejn ikun strett, ghandu
jservi bhala linja ta’ gwida ¢ara ghal fejn nixtiequ li
jmorru l-finanzi. Pjan li jghinna nkunu dejjem iktar
dixxiplinati wkoll fejn jidhlu I-finanzi, minghajr ma
nonfqu bl-addo¢¢ u fl-istess hin, minghajr ma nkunu
xhah mal-bzonnijiet tal-ghaqda.

Miniex ged nghid jew nistenna li kulhadd lest li
jaccetta din il-mentalita mil-lum ghal ghada, imma
forsi nistghu nagbdu t-triq lejn din id-direzzjoni.
M’ahniex geghdin il-boghod, anzi nemmen li forsi
minghajr m’ahna konxji minnu, diga mexjin f’din
id-direzzjoni. Ghall-grazzja t’ Alla, 1-Ghaqda taghna
ma tinsabx daharha mal-hajt bhal ma sfortunatament
jinsabu ghaqdiet ohra (mhux bilfors muzikali)
f’pajjizna. U ma nahsibx li ahna geghdin f’din is-
sitwazzjoni li geghdin fiha llum b’kumbinazzjoni,
imma sforz tal-ghaqal ta’ missirijietna u ta’ dawk
kollha li ghandhom ghal qalbhom 1-Ghaqda taghna.
Napprezzaw dejjem diversi benefatturi jibqghu
jemmnu fix-xoghol siewi li 1-Ghaqda Muzikali
Imperial kienet, ghadha u se tibga’ twettaq fil-
komunita Mellehija. Jibga’ dejjem fejn nistghu
nirrangaw u ntejbu halli 1-Ghaqda tant ghaziza
taghna tibqa’ tissahhah, tikber u tissoda ghas-snin li
gejjin. U dan ghall-gid tal-Ghaqda taghna stess, ta’
rahalna 1-Mellieha u ta’ pajjizna.

I1-Festa t-tajba lill-Mellehin kollha.

